
AXBOROTLASHGAN JAMIYATDA OTA-ONA VA BOLA MUNOSABATLARINING
YANGI MODELI

Elmuradova Surayyo Abdijalilovna
SamDCHTI assistent o‘qituvchisi

Annotatsiya. Ushbu maqolada axborotlashgan jamiyat sharoitida ota-ona va bola o‘rtasidagi munosabatlarning
mazmuni, shakli va kommunikativ xususiyatlari ijtimoiy-falsafiy hamda pedagogik nuqtai nazardan tahlil gilinadi.
Ragamli texnologiyalar ta’sirida bolalarning ijtimoiylashuv jarayoni, oilaviy tarbiya mexanizmlaridagi ozgarishlar
hamda yangi ota-onalik kompetensiyalarining shakllanishi yoritilgan. Tadqiqot axborot makonida xavfsiz,
konstruktiv va gumanistik munosabat modelini taklif etadi.

Kalit so‘zlar: axborotlashgan jamiyat, oilaviy tarbiya, raqamli madaniyat, kommunikatsiya, ijtimoiylashuv, ota-
onalik kompetensiyasi.

DOI: https://doi.org/10.47390/SPR1342V5112Y2025N35

Kirish. XXI asrning asosiy belgilovchi omillaridan biri - jamiyatning tezkor
axborotlashuvi, raqamli texnologiyalar hayotning barcha sohalariga chuqur singib borishi
jarayonidir. Axborot makoni kengaygani sayin bolalarning rivojlanish modeli ham tubdan
o‘zgarib bormoqda. Endilikda bola nafagat oila va maktab muhitidan, balki onlayn platformalar,
media kontent, virtual muhitdan ham faol ijtimoiy tajriba olmoqda. Dunyoda axborot
texnologiyalari va ommaviy kommunikatsiya vositalari jadal sur’atda insoniyatning iqtisodiy,
ijtimoiy va ma’'naviy intellektual hayotida muhim ahamiyat kasb etmoqda [1,200].

Shaxsning axborot madaniyati shaxsning tizimli xususiyati sifatida shaxsning asosiy
madaniyatining ajralmas gismi bo‘lib, unga axborot bilan ishlashning barcha turlarida: olish,
to‘plash, kodlash va qayta ishlashda samarali ishtirok etish imkonini beradi va shu asosda sifat
jihatidan yangi axborot yaratish, uni uzatish, amaliy foydalanish [2,140].

Natijada ota-ona va bola o‘rtasidagi an’anaviy tarbiyaviy munosabatlar yangi ko‘rinish
kasb etib, o’zaro muloqotning mazmuni, tezligi va funksiyasi ozgarib bormoqda. Bu jarayonni
chuqur tahlil qilish oilaviy tarbiya jarayonini samarali tashkil etish, kommunikativ
uzilishlarning oldini olish hamda zamonaviy oila modeli uchun zaruriy shartlardan biridir.

Adabiyotlar tahlili va metodologiya. BMTning UNICEF (2019) hisobotlarida
bolalarning ragamli xavfsizligi, kiberbulling, zararli kontent va emotsional zo‘ravonlikning
yangi shakllari raqamli oilaviy tarbiyaning asosiy muammolari sifatida qayd etiladi.
Shuningdek, UNESCO (2021) hisobotida ota-onalar uchun media va axborot savodxonligi
bo‘yicha maxsus kompetensiyalar majmuasi ishlab chiqilgani ta’kidlanadi. Tadqiqot
axborotlashgan jamiyatda ota-ona va bola munosabatlaridagi o‘zgarishlarni tahlil qilishda
quyidagi metodologik asoslar qo‘llanildi: nazariy - falsafiy tahlil; pedagogik - metodik tahlil;
komparativ tahlil; kontent tahlil; sotsiologik kuzatuv.

Muhokama va natijalar. Axborotlashgan jamiyat va oilaviy munosabatlar
transformatsiyasi. = Axborotlashgan jamiyatda  axborot oqimlarining cheksizligi,
texnologiyalarning mavjudligi hamda bolalarning internetga erta kirib borishi oiladagi rol va
funksiyalarni gayta ko‘rib chiqishni talab qilmoqda.

Birinchidan, bolalarning bilim manbalari kengaydi; ota-ona endilikda yagona axborot
beruvchi subyekt emas. Bu ota-ona uchun axborot filtrlash, axborot madaniyatini shakllantirish
kabi yangi vazifalarni yuzaga keltirmoqda.

Ikkinchidan, bola virtual muloqot orqali tengdoshlari va kattalar bilan cheksiz muloqot
gilmoqda, bu esa oilaviy kommunikatsiyada raqobatni kuchaytiradi.

Uchinchidan, ragamli muhitda xavfsizlik masalasi - kiberbulling (internet orqali haqorat,
shantaj, tahdid, tuhmat va ta’qib qilish), zararli kontent, media-manipulyatsiya — ota-onalik
nazorati mexanizmlarini o‘zgartirishni talab qiladi.

Ota-onalik kompetensiyasining yangi shakllari. Axborotlashgan davrda ota-onalik fagat
nazorat qilish emas, balki ragamli pedagogika elementlarini bilishni ham o‘z ichiga oladi.

Yangi ota-onalik kompetensiyalari quyidagilarni gamrab oladi:

Ragamli savodxonlik - internet resurslar sifatini baholash, xavfsizlik sozlamalarini
tushunish, kontent monitoring;

Media-psixologik bilimga ega bo‘lish - bolaga virtual muhitning psixologik ta’siri,
o‘yinlarga qaramlik, emotsional charchoq va onlayn stress mexanizmlarini anglashga yordam
beradi. Zero, «o‘yinbozlik»ning oqibati yoki turli informatsion o‘yinlarga mukkasidan ketish
natijasida nafaqat mutaassiblik, balki turli xil kasalliklarning kelib chiqishi ham kuzatilyapti.
Ya'ni internet o‘yinlariga ishqibozlik ogibatida miya faoliyati bilan bog‘liq insult, ludomaniya,
ruhiy kasalliklar, aksariyat hollarda yuragi yorilib olish kabi salbiy oqibatlar ko‘zga
tashlanyapti. Bu esa rivojlanib borayotgan davlatimiz uchun eng katta tahdidlardan biri
hisoblanadi [3,180].

Empatik kommunikatsiya - farzandning onlayn tajribalarini inkor qilmasdan
tushunishga harakat qilish, dialog olib borish;

Birgalikda raqamli faoliyat - ota-ona va bolaning birgalikda ta'limiy platformalardan
foydalanishi, kontent yaratishi, bu orgali munosabatlarni mustahkamlashi.

Bu kompetensiyalar oilaviy tarbiya sifatini oshirish bilan birga bolada axborot
madaniyatining shakllanishiga yordam beradi.

Bola ijtimoiylashuvining virtual modeli. Ragamli makonda bola mustaqil qaror qabul
qilish, ma’lumot izlash, o‘zini ifoda etish, tengdoshlari bilan aloqaga kirishish imkoniga ega. Shu
bilan birga, bu jarayon quyidagi xavf va imkoniyatlarni yuzaga keltiradi:

ljobiy imkoniyatlar:

v' iqtidor va qiziqishlarni erta aniqlash;
v' cheksiz bilim manbalariga kirish;
v' kreativlik va texnik ko‘nikmalarni rivojlantirish;
v’ global madaniyat bilan tanishish.
Xavf omillari:
v' zararli kontentga duch kelish;
v’ virtual garamlik;
v" real hayotdagi muloqot ko‘nikmalarining zaiflashuvi;
v shaxsiy ma’lumotlar xavfsizligining buzilishi.

1982-yilda Yunesko Xalgaro Simpoziumida gabul qilingan Media ta’lim bo‘yicha
Gryunvald Deklaratsiyasida 19 ta a’zo mamlakat vakillari shunday deb ta’kidladi: “Axborot
vositalarining mugarrar kuchini muhokama qilish yoki ma’qullash o‘rniga biz uning hayotning
barcha jabhalariga jiddiy ta’sir ko‘rsatishi va singib borishini mavjud fakt sifatida tan olishimiz,
shuningdek, ularning zamonaviy madaniyatning ajralmas elementi sifatidagi ahamiyatini
hisobga olishimiz zarur [4].

Shu bois ota-ona virtual makonni man etuvchi emas, balki yo‘naltiruvchi va ko‘makchi
bo‘lishi lozim.

Axborotlashgan jamiyatda ota-ona - bola munosabatlarining yangi modeli. Tadqgiqot
asosida quyidagi yangi munosabat modeli taklif etiladi:

1. Hamkorlikka asoslangan model. Ota-ona farzandning internetdan foydalanishi
bo‘yicha gat’iy tagiqlar emas, qoidalar bilan boshqariluvchi hamkorlik tizimini yo‘lga qo‘yadi.

2. Dialogik muloqot modeli. Bola onlayn ko‘radigan kontent haqida erkin gapira olishi,
ota-ona esa tinglovchi, tushuntiruvchi va yo‘naltiruvchi bo‘lishi lozim.

3. Ragamli mas’uliyat modeli.

Ota-ona va bola birgalikda:

v" kontent tanlash,

v' vaqtni boshqarish,

v" onlayn etikaga rioya qilish,

v’ xavfsizlik qoidalarini ishlab chigishda ishtirok etadi.

4. Emotsional qo‘llab-quvvatlash modeli

Virtual makondagi stress, zo‘ravonlik yoki salbiy tajribalardan so‘ng ota-onaning
g‘amxo‘rligi va emotsional muloqoti asosiy tarbiyaviy omildir.

Tahlil shuni ko‘rsatadiki:

v Ota-ona - bola munosabatlarining o‘zgarishi global tendensiyadir;
Ragamli mubhit ijtimoiylashuvning alohida instituti sifatida shakllanmoqda;
An’anaviy nazorat mexanizmlari samaradorligi pasaymoqda;

AURNIN

Media psixologiya ota-onalik kompetensiyasining yangi tarkibiy qismi sifatida
shakllandi;

Oilaviy tarbiyaning yangi modeli - hamkorlik, dialog, raqamli mas’uliyat va emotsional
go‘llab-quvvatlashga asoslanmoqda. [5,8].

Xulosa. Axborotlashgan jamiyatda ota-ona va bola o‘rtasidagi munosabatlar fagat
nazoratga emas, balki hamkorlik, empatiya, ragamli savodxonlik va dialogga asoslangan
bolishi zarur. Zamonaviy sharoitda oila bola rivojlanishida raqobatchi emas, balki
yo‘naltiruvchi kuch sifatida faoliyat yuritishi kerak. Ota-onalarning raqgamli kompetensiyasini
oshirish, oilada axborot madaniyatini shakllantirish va xavfsiz ragamli kommunikatsiyani
yo‘lga qo‘yish jamiyatning ma’naviy barqarorligini mustahkamlovchi omildir.

